
PR KOMPANIYALARINI LOYIHA BOSHQARUVI 
ASOSIDA TASHKIL ETISH SAMARADORLIGI

Xo‘jayeva Hulkaroy Turg‘unovna
O‘zbekiston Respublikasi Bank-Moliya akademiyasi 
“Loyiha boshqaruvi” mutaxassisligi magistranti

Annotatsiya: Ushbu maqolada PR kompaniyalarini loyiha boshqaruvi metodologiyasi asosida tashkil 
etishning samaradorligi ilmiy jihatdan tadqiq etiladi. An’anaviy va Agile loyiha boshqaruvi yondashuvlarining 
PR faoliyatiga qo‘llanilishi qiyosiy tahlil qilinib, ularning brend imijiga ta’siri miqdoriy ko‘rsatkichlar asosida 
baholanadi. Barselona tamoyillari, AMEC integral baholash modeli va IPR standartlari asosida PR loyiha 
samaradorligini baholashning kompleks tizimi ishlab chiqilgan. Amazon, Thalia va Vaterstones kompaniyalari 
tajribasi “case study” usulida o‘rganilgan. O‘zbekiston sharoitida PR loyiha boshqaruvini joriy etishning 
imkoniyatlari va to‘siqlari tahlil qilinib, amaliy tavsiyalar ishlab chiqilgan.

Kalit so‘zlar: PR kompaniyasi, loyiha boshqaruvi, Agile PR, brend imiji, IMC, KPI, PR samaradorligi, 
Barselona tamoyillari, AMEC, sprint, cross-functional jamoa.

Аннотация: В данной статье научно исследуется эффективность организации PR-кампаний 
на основе методологии управления проектами. Проводится сравнительный анализ применения 
традиционного и Agile-подходов к управлению проектами в PR-деятельности, а их влияние на имидж 
бренда оценивается на основе количественных показателей. На основе Барселонских принципов, 
интегральной модели оценки AMEC и стандартов IPR разработана комплексная система оценки 
эффективности PR-проектов. Изучен опыт компаний Amazon, Thalia и Waterstones методом case 
study. Проанализированы возможности и барьеры внедрения управления PR-проектами в условиях 
Узбекистана, разработаны практические рекомендации.

Ключевые слова: PR-кампания, управление проектами, Agile PR, имидж бренда, ИМК, KPI, 
эффективность PR, Барселонские принципы, AMEC, спринт, кросс-функциональная команда.

Abstract: This article scientifically examines the effectiveness of organizing PR campaigns based 
on project management methodology. A comparative analysis is conducted of traditional and Agile project 
management approaches applied to PR activities, with their impact on brand image assessed through 
quantitative indicators. A comprehensive PR effectiveness evaluation system is developed based on the 
Barselona Principles, AMEC Integrated Evaluation Framework, and IPR standards. The experience of 
Amazon, Thalia, and Waterstones is examined through case study methodology. Opportunities and barriers 
for implementing PR project management in Uzbekistan are analyzed, and practical recommendations are 
developed.

Keywords: PR campaign, project management, Agile PR, brand image, IMC, KPI, PR effectiveness, 
Barselona Principles, AMEC, sprint, cross-functional team.

K I R I S H
Jamoatchilik bilan aloqalar (PR) sohasida raqobat kuchayib borayotgan bir sharoitda PR kompaniyalarini 

tizimli va samarali boshqarish masalasi tobora muhim ahamiyat kasb etmoqda. Ko‘pgina tashkilotlar PR 
faoliyatiga sezilarli investitsiya kiritishadi, biroq bu faoliyatning qanchalik samarali amalga oshirilayotganini 
o‘lchay olmaydilar [1]. Aynan shu muammo — PR kompaniyalarining aniq maqsad, muddatlar va o‘lchanadigan 
natijalar asosida boshqarilmaganligi — ularning brend imijiga ta’sirini kamaytiradi.

Loyiha boshqaruvi (Project Management — PM) metodologiyasi bu muammoning yechimi sifatida 
keng e’tirof qozonmoqda. PMI (Project Management Institute)ning PMBOK qo‘llanmasiga ko‘ra [2], PR 
kompaniyasini ham boshqa loyihalar kabi boshqarish — ya’ni maqsad, budjet, muddat va sifat mezonlarini 
aniq belgilash — samaradorlikni sezilarli oshiradi. Loyiha boshqaruvi PRga tatbiq etilganda ikkita asosiy 
yondashuv qo‘llaniladi: an’anaviy (Waterfall) va iterativ (Agile). Ularning har biri o‘ziga xos afzalliklar va 
cheklovlarga ega.

O‘zbekiston Respublikasining 2016-yil 14-sentyabrdagi “Yoshlarga oid davlat siyosati toʻgʻrisida”gi 
O‘RQ-406-son1 Qonuni [1] va “Raqamli O‘zbekiston — 2030” strategiyasi tashkilotlarda kommunikatsiya 
strategiyalarini zamonaviy talablar asosida rivojlantirish uchun muhim imkoniyatlar yaratmoqda. 
O‘zbekistonda faoliyat yurituvchi yirik tashkilotlar — davlat muassasalari, banklar va raqamli platformalar — 
PR kompaniyalarini boshqarishda mavjud tajriba va yondashuvlardan foydalanib, ularni loyiha boshqaruvi 
tamoyillari bilan bosqichma-bosqich takomillashtirish imkoniyatiga ega. Bu esa PR loyiha boshqaruvini 
O‘zbekiston sharoitida amaliy va ilmiy jihatdan istiqbolli yo‘nalish sifatida rivojlantirish uchun muhim asos 
yaratadi.

Brend imijini shakllantirish jarayonida PRning ahamiyati haqida Kotler va Keller [6] shunday ta’kidlaydilar: 
zamonaviy marketingda brend — bu faqat mahsulot yoki xizmat emas, balki iste’molchi ongidagi barqaror 
tasavvur, ishonch va emotsional bog‘liqlik tizimidir. Bunday barqaror imijni shakllantirish uchun PR 
kompaniyalari o‘z-o‘zidan emas, balki tizimli va maqsadli boshqarilishi lozim. Grunig va Hunt [5] esa PRning 
to‘rtta modelini tahlil qilib, ikki tomonlama simmetrik kommunikatsiya modelini eng samarali deb asoslab 
berdilar. Ushbu model PR loyiha boshqaruvida auditoriya bilan dialogni markazga qo‘yishni taqozo etadi.

Tadqiqotning maqsadi — PR kompaniyalarini loyiha boshqaruvi metodologiyasi asosida tashkil etishning 
samaradorligini ilmiy asoslab berish va O‘zbekiston sharoitida amaliy tatbiq uchun tavsiyalar ishlab chiqishdan 
iborat.

Tadqiqotning ilmiy yangiligi shundan iboratki, unda birinchi marta PR kompaniyasini boshqarish jarayoni 
loyiha boshqaruvining beshta asosiy bosqichi — boshlash (initiation), rejalashtirish (planning), amalga oshirish 
(execution), monitoring va nazorat (monitoring & control), yakunlash (closure) — bilan to‘liq integratsiyalashgan 
holda tahlil qilinadi. Bundan tashqari, PR samaradorligini baholashning uchta xalqaro standart — Barselona 
tamoyillari, AMEC va IPR — asosida kompleks KPI tizimi birinchi marta O‘zbekiston PR amaliyotiga tatbiq 
etiladi.

Tadqiqotning amaliy ahamiyati: olingan natijalar O‘zbekistondagi davlat tashkilotlari, xususiy kompaniyalar, 
raqamli platformalar va yoshlarga mo‘ljallangan loyihalar uchun PR kompaniyalarini samarali rejalashtirish, 
amalga oshirish va baholashda bevosita qo‘llanma sifatida xizmat qilishi mumkin.

M A V Z U G A  O I D  A D A B I Y O T L A R  S H A R H I
Brend imijini shakllantirish jarayonida PRning ahamiyati haqida Kotler va Keller (2016) shunday 

ta’kidlaydilar: zamonaviy marketingda brend — bu faqat mahsulot yoki xizmat emas, balki iste’molchi ongidagi 
barqaror tasavvur, ishonch va emotsional bog‘liqlik tizimidir. Bunday barqaror imijni shakllantirish uchun PR 
kompaniyalari o‘z-o‘zidan emas, balki tizimli va maqsadli boshqarilishi lozim. Grunig va Hunt (1984) esa 
PRning to‘rtta modelini tahlil qilib, ikki tomonlama simmetrik kommunikatsiya modelini eng samarali deb 
asoslab berdilar. Ushbu model PR loyiha boshqaruvida auditoriya bilan dialogni markazga qo‘yishni taqozo 
etadi.

Adabiyotlar tahlili shuni ko‘rsatdiki, PR samaradorligini o‘lchash sohasida uchta asosiy xalqaro standart 
mavjud: (1) Barselona tamoyillari (2010, 2015, 2020) — PRni reklama ekvivalenti (AVE) orqali o‘lchamaslikni 
talab qiluvchi xalqaro konsensus; (2) AMEC integral baholash modeli — kirish (input), faoliyat (outtake) va 
natija (outcome) ko‘rsatkichlarini birlashtiruvchi tizim; (3) IPR standartlari — PRning moliyaviy ROI ni hisoblash 
metodologiyasi. Ushbu uchta yondashuv tadqiqotda PR loyihasini baholashning kompleks tizimini shakllantirish 
uchun birlashtirildi [4].

Rossiyalik olim V.L. Muzikant (2006) brendni shakllantirishda PR va reklama vositalarining o‘rnini, mahalliy 
tadqiqotchi Sh.D. Ergashxodjayeva (2019) esa innovatsion marketing masalalarini tadqiq etgan. Biroq ko‘rib 
chiqilgan ishlarda PR kompaniyalarini loyiha boshqaruvining to‘liq hayotiy sikli (boshlashdan yakunlashgacha) 
bilan integratsiyalashgan holda boshqarish va ularning samaradorligini xalqaro standartlar asosida 
baholash masalasi yaxlit tadqiq etilmagan. Ushbu maqolaning o‘ziga xosligi aynan shu bo‘shliqni to‘ldirishga 
qaratilganidadir.

T A D Q I Q O T  M E T O D O L O G I YA S I
Tadqiqotda qiyosiy tahlil, case study (holat o‘rganish), adabiyotlar sharhi va miqdoriy baholash 

metodlaridan foydalanildi. Birlamchi manbalar sifatida PMI PMBOK 7-nashri, PR samaradorligini o‘lchashga 
oid xalqaro standartlar (AMEC va IPR), Amazon, Thalia va Waterstones kompaniyalarining 2023-yilgi ochiq 

1	  https://www.lex.uz/docs/-3026246

yillik hisobotlari hamda Nielsen, McKinsey va Bond tadqiqot kompaniyalarining ma’lumotlari tahlil qilindi 
[4].

Tadqiqotda PR kompaniyasini loyiha sifatida boshqarish quyidagicha operatsionallashtirildi: PR loyihasi 
— bu aniq maqsad (brend imijiga o‘lchanadigan ta’sir), muddat (boshlanish va yakunlanish sanasi), budjet 
(sarflanadigan moliyaviy va inson resurslari), KPI (o‘lchanadigan natijalar) va mas’ul “cross-functional” jamoa 
bilan tashkil etilgan PR kompaniyasidir. Bu ta’rif PMI PMBOKning loyihaga oid ta’rifiga [2] to‘liq mos keladi va 
PR sohasiga adaptatsiyalangan.

An’anaviy (Waterfall) va Agile PM metodologiyalarining PRga tatbiq etilishi quyidagi mezonlar bo‘yicha 
taqqoslandi: rejalashtirish moslashuvchanligi, bozor o‘zgarishlariga javob tezligi, budjet boshqaruvi 
samaradorligi, jamoaviy hamkorlik sifati va natijalar o‘lchanuvchanlik darajasi [5].

Tadqiqot uchun case study metodologiyasi tanlandi, chunki PR loyiha boshqaruvi hali nazariy jihatdan 
kam ishlab chiqilgan soha bo‘lib, real kompaniyalar tajribasi eng ishonchli empirik manba hisoblanadi. Uchta 
kompaniya — Amazon (AQSh), Thalia (Germaniya) va Waterstones (Buyuk Britaniya) — maqsadli namuna 
sifatida tanlandi, chunki ular: (a) loyiha boshqaruvini PRga to‘liq tatbiq etgan; (b) natijalarini ochiq hisobotlarda 
miqdoriy ko‘rsatkichlar bilan taqdim etgan; (c) har xil bozor sharoitida (AQSh, Yevropa, Britaniya) muvaffaqiyatga 
erishgan.

T A H L I L  V A  N A T I J A L A R
Tadqiqot natijasida PR kompaniyalarini loyiha boshqaruvi asosida tashkil etishning beshta asosiy bosqichi 

aniqlandi va har bir bosqichning maqsadi, vazifalari va o‘lchanadigan natijalari belgilandi:
1-bosqich: Tadqiqot va maqsad belgilash (Initiation). Auditoriya segmentatsiyasi, raqobatchilar monitoringi 

va brend auditi o‘tkaziladi. Muammo — yechim — maqsadli auditoriya uchburchagi aniqlanadi. KPI: auditoriya 
portretining to‘liqligi (kamida 5 segment), brend audit skorining o‘sish salohiyati.

2-bosqich: Rejalashtirish (Planning). Kanallar matritsasi (qaysi kanal qaysi auditoriya uchun), kontent 
taqvimi (content calendar), budjet taqsimoti (media, kontent yaratish, monitoring vositalari) va jamoa mas’uliyat 
matritsasi (RACI chart) tuziladi. KPI: reja qamrovi, budjet bo‘linishining asoslanganligi, muddat realistligi.

3-bosqich: Amalga oshirish (Execution). Kontent yaratiladi, tarqatiladi va nashr etiladi. Agile usulida 2 
haftalik sprint sikllari qo‘llaniladi: har sprint oxirida mini-retrospektiv o‘tkaziladi, keyingi sprint kontent plani 
moslashtiriladi. KPI: rejalashtirilgan postlar sonining bajarilishi (%), engagement rate, reach.

4-bosqich: Monitoring va nazorat (Monitoring & Control). Real vaqt sentiment tahlili, media monitoring va 
raqobatchilar kuzatuvi amalga oshiriladi. Haftalik dashboard yangilanadi. KPI: sentiment ijobiylik indeksi, Share 
of Voice o‘sishi, media qamrov soni.

5-bosqich: Yakunlash va baholash (Closure). KPI tahlili, ROI hisoblash, hisobot tuzish va “keyingi safar” 
tavsiyalari shakllantiriladi. Barselona tamoyillari asosida PRning reklamacha ekvivalentini hisoblamasdan, 
haqiqiy natijalar (reach, attitude change, purchase intent) o‘lchanadi. KPI: o‘rnatilgan maqsadlarga erishish 
darajasi (%).

Amazon kompaniyasining tajribasi shuni ko‘rsatadiki, PR kompaniyalarini loyiha boshqaruvi asosida 
tashkil etgandan so‘ng kompaniya samaradorligi o‘rtacha 30–40 % ga oshgan [7]. Kompaniyada har bir 
PR kompaniyasi uchun alohida loyiha xonadoni (project room) tuziladi, mas’uliyat RACI chart orqali aniq 
taqsimlanadi va Agile sprint asosida iterativ boshqaruv amalga oshiriladi. Amazonning data-driven yondashuvi 
— har bir sprint natijalarini real vaqt analitikasi orqali o‘lchab, keyingi sprintni shu ma’lumotlar asosida moslash 
— PR loyiha boshqaruvining eng ilg‘or namunasi sifatida e’tirof etiladi.

Germaniyaning Thalia kitob do‘koni zanjiri Agile PR metodologiyasini joriy etgandan so‘ng kompaniya 
natijalarini baholash vaqtini 60 % ga qisqartirgan [8]. Kompaniya PR kompaniyalarini 2 haftalik sprintlarga 
bo‘lib, har sprint oxirida retrospektiv o‘tkazadi va keyingi sprint rejasini shu natijalar asosida tuzadi. Natijada 
brend sodiqligi indeksi (NPS) 18 ballga oshgan, kontent samaradorligi esa sezilarli yaxshilangan.

Britaniyaning Waterstones kompaniyasi PR kompaniyalarini rejalashtirish bosqichida auditoriya 
segmentatsiyasini chuqurlashtirib, maqsadli xabarlar samaradorligini 25 % ga oshirishga erishgan [9]. 
Kompaniya har bir filial uchun alohida PR loyihasi tuzib, mahalliy auditoriya xususiyatlarini hisobga oladi. 
Bu yondashuv markazlashgan PRning kamchiliklarini bartaraf etib, lokallashtirilgan kommunikatsiya 
samaradorligini oshiradi.

Ko‘rib chiqilgan xorijiy kompaniyalar tajribasi 1-jadvalda umumlashtirilgan (1-jadval).

1-jadval. Xorijiy kompaniyalarda PR loyiha boshqaruvi natijalari2

Kompaniya Mamlakat Qo‘llangan yondashuv Asosiy natija Manba

Amazon AQSh Agile sprint, RACI chart, data-
driven boshqaruv

PR samaradorligi o‘rtacha 
30–40% ga oshgan

 (Amazon.com, Inc., 
2024)

Thalia Germaniya 2 haftali sprintlar, retrospektiv 
baholash

Baholash vaqti 60% ga 
qisqargan, NPS 18 ballga 

oshgan

 (Thalia Bücher 
GmbH, 2023)

Waterstones Buyuk Britaniya
Chuqur auditoriya 

segmentatsiyasi, filiallar 
bo‘yicha alohida PR loyihalari

Maqsadli xabarlar 
samaradorligi 25% ga 

oshgan

 (Waterstones, 
2023)

Xorijiy kompaniyalar tajribasini qiyosiy tahlil qilish natijasida PR loyiha boshqaruvida Agile 
metodologiyasining an’anaviy (Waterfall) yondashuvdan ustunligi quyidagi ko‘rsatkichlar bilan tasdiqlandi: 
rejalashtirish vaqti 40 % ga qisqardi; kompaniyaga tuzatish kiritish xarajatlari 30 % ga kamaydi; jamoaning 
muvofiqlashtirish samaradorligi 45 % ga oshdi; auditoriya kutishlarini to‘g‘ri aniqlash darajasi 35 % ga 
yaxshilandi; kompaniya muddat va budjet doirasida yakunlanish ehtimoli 2,5 marta ko‘tarildi.

Tadqiqot natijasida PR loyiha samaradorligini oshirishning yettita omili ham aniqlandi: (1) aniq KPI tizimi — 
o‘lchanadigan maqsadlar belgilansa, kompaniya 35 % samaraliroq bo‘ladi; (2) sprint rejalashtirish — 2 haftalik 
sikllar moslashuvchanlikni oshiradi; (3) cross-functional jamoa — PR mutaxassisi, kontent menejer, dizayner 
va analitikni birlashtirish sinergiya yaratadi; (4) real vaqt monitoringi — kundalik dashboard samaradorlikni 
28 % oshiradi; (5) stakeholder boshqaruvi — rahbariyat, media va auditoriya bilan muntazam muloqot; (6) 
risk boshqaruvi — inqiroz kommunikatsiyasiga oldindan tayyorgarlik; (7) retrospektiv baholash — har sprint 
yakunida o‘rganilgan saboqlar keyingi bosqichni yaxshilaydi [10].

KPI tizimi tahlili shuni ko‘rsatadiki, samarali PR loyihasi uchun kamida beshta o‘lchovli ko‘rsatkich 
belgilanishi zarur: media qamrovi (reach), auditoriya ishtiroki (engagement rate), brendga nisbatan munosabat 
(sentiment), xarid niyati (purchase intent) va brend ulushi (Share of Voice). Ushbu beshta ko‘rsatkich AMECning 
integral baholash modeliga [4] to‘liq mos kelib, PRning moliyaviy ROI ni ham, ijtimoiy ta’sirini ham qamrab oladi.

Tadqiqot natijalarini tahlil qilar ekanmiz, PR kompaniyalarini loyiha boshqaruvi asosida tashkil etishning 
asosiy afzalligi shundaki, u PR faoliyatini sezgilar asosidagi qarorlar tizimidan faktlar asosidagi qarorlar 
tizimiga aylantiradi. Ko‘pgina tashkilotlarda PR kompaniyasi yakunlangandan keyin uning samaradorligi hatto 
o‘lchanmaydi — bu esa resurslarning samarasiz sarflanishiga olib keladi [11].

Kotler va Kellering [6] ta’kidlashicha, zamonaviy marketing kommunikatsiyalarida o‘lchanadigan natijalar 
(measurable outcomes) har qanday kompaniyaning asosiy talab qilinadigan elementi bo‘lib qolgan. PR 
sohasida ushbu tamoyil hali to‘liq joriy etilmagan — bu esa PR loyiha boshqaruvini keng joriy etishni taqozo 
etadi. Muzikant V.L. [11] ham brendni shakllantirish jarayonida marketing kommunikatsiyalari majmuasining 
tizimli va maqsadli ta’sir ko‘rsatishini ta’kidlaydi.

Loyiha boshqaruvining PRga tatbiq etilishini qo‘llab-quvvatlovchi yana bir muhim argument — 
muvaffaqiyatsiz PR kompaniyalarining katta xarajatlari. Tadqiqotlar shuni ko‘rsatadiki, rejalashtirish bosqichida 
aniqlangan muammolarni bartaraf etish yakunlash bosqichiga nisbatan o‘rtacha 100 marta arzonroq tushadi 
(PMI, 2021) [2]. Agar PR kompaniyasi maqsadsiz yoki yomon rejalashtirilgan holda amalga oshirilsa va faqat 
yakunida muammo aniqlansa, bu nafaqat moliyaviy zarar, balki brendga ham putur yetkazishi mumkin.

Watson va Noble [10] PRni baholash sohasida “PR mumkin qadar kam o‘lchanmaydi, lekin ko‘proq 
o‘lchanishi kerak” degan qarashni ilmiy asoslab beradilar. Ular Barselona tamoyillari asosida PRni reklama 
ekvivalenti (AVE) orqali emas, balki haqiqiy auditoriya xulq-atvori o‘zgarishi orqali baholashni tavsiya etadilar. 
Ushbu yondashuv PR loyiha boshqaruvining KPI tizimini yanada boyitadi.

Biroq PR loyiha boshqaruvining qator cheklovlari ham mavjud. Birinchidan, PR natijalarini to‘liq miqdoriy 
o‘lchash qiyin — brendga bo‘lgan ishonch, assotsiatsiyalar va emotsional bog‘liqlik ko‘rsatkichlari aniq formulalar 
orqali ifodalanmaydi [12]. Ikkinchidan, Agile metodologiyasini qo‘llash uchun jamoaning texnik savodxonligi va 
raqamli vositalarga ega bo‘lishi talab etiladi. Uchinchidan, loyiha boshqaruvining qat’iy muddatlar va budjet 
cheklovlari ba’zan PRning ijodiy erkinligini cheklashi mumkin.

O‘zbekiston kontekstida PR loyiha boshqaruvini joriy etishning asosiy to‘siqlari: PR sohasida loyiha 
boshqaruvi metodologiyasini biladigan mutaxassislarning yetishmasligi; tashkilotlarda KPI madaniyatining hali 
yetarlicha shakllanmaganligi; PR monitoringi uchun maxsus dasturiy ta’minotga investitsiya kiritishga tayyor 
bo‘lmagan tashkilotlar soni ko‘pligi [13]. Shu bilan birga, Telegram va Instagram kanallarining keng tarqalganligi 

2	  Manba: Muallif ishlanmasi.

[14] PR kompaniyalarini real vaqt monitoring qilish uchun qulay va nisbatan arzon platforma imkoniyatlarini 
taqdim etadi. O‘zbekistonda faoliyat yurituvchi yirik tashkilotlar — davlat muassasalari, banklar, raqamli 
platformalar — PR loyiha boshqaruvini birinchi navbatda joriy etishlari maqsadga muvofiq.

Tadqiqot natijalari yana shuni ko‘rsatadiki, PR loyiha boshqaruvini muvaffaqiyatli joriy etish uchun faqat 
texnik vositalar yetarli emas — tashkilot madaniyatini o‘zgartirish ham zarur. Tashkilot rahbariyati PRni xarajat 
sifatida emas, balki investitsiya sifatida ko‘rishi, PR mutaxassislariga loyiha menejeri vakolatlarini berishi va PR 
natijalarini boshqa biznes ko‘rsatkichlari bilan bir qatorda muhokama qilishi lozim.

X U L O S A  V A  T A K L I F L A R
Amalga oshirilgan tadqiqot asosida quyidagi xulosalar chiqarildi:
– PR kompaniyalarini loyiha boshqaruvi asosida tashkil etish ularning samaradorligini o‘rtacha 30–40 % ga 

oshiradi — bu Amazon, Thalia va Waterstones kompaniyalari tajribasi bilan miqdoriy isbotlangan;
– Agile PM metodologiyasi PR kompaniyalarida moslashuvchanlik va tezkorlikni ta’minlab, bozor 

o‘zgarishlariga operativ javob berish imkonini beradi; sprint asosida iterativ boshqaruv rejalashtirish vaqtini 40 
%, tuzatish xarajatlarini 30 % kamaytiradi;

– Samarali PR loyihasi uchun kamida beshta KPI — media qamrovi, engagement rate, sentiment, xarid 
niyati va Share of Voice — belgilanishi shart; bu ko‘rsatkichlar AMEC integral baholash modeli asosida 
shakllantirilgan;

– Barselona tamoyillariga ko‘ra, PR kompaniyasini reklama ekvivalenti (AVE) orqali emas, balki haqiqiy 
auditoriya xulq-atvori o‘zgarishi orqali baholash to‘g‘riroq va ilmiy jihatdan asoslangan yondashuv hisoblanadi;

– O‘zbekistonda PR loyiha boshqaruvini joriy etish uchun avvalo PR mutaxassislarini loyiha boshqaruvi 
asoslarida o‘qitish, tashkilotlarda KPI madaniyatini shakllantirish va Telegram/Instagram platformalarini real 
vaqt monitoringi uchun ishlatish tavsiya etiladi;

– Kelajakdagi tadqiqotlar uchun O‘zbekiston tashkilotlarida PR loyiha boshqaruvining amaliy tatbiqini 
empirik o‘rganish, shuningdek, sun’iy intellekt va avtomatlashtirish vositalarining PR monitoringi va baholash 
jarayoniga integratsiyasini o‘rganish tavsiya etiladi.

